
  

 
          

VENDIM   

     

Data e miratimit: 21 janar 2011 

 

Lënda nr. 294/09 

  

Božidar JOVANOVIĆ 

  

kundër  

  

UNMIK-ut   

  

 

Paneli Këshillëdhënës për të Drejtat e Njeriut  më 21 janar 2011, 

me anëtarët vijues të pranishëm: 

 

Z. Marek NOWICKI, Kryetar  

Z. Paul LEMMENS 

 

Të ndihmuar nga  

Z. Rajesh TALWAR, Zyrtar ekzekutiv 

 

 

Pas shqyrtimit të ankesës së sipërpërmendur, të paraqitur në pajtim me nenin 1.2 të 

Rregullores së UNMIK-ut nr. 2006/12 të datës 23 mars 2006 për themelimin e Panelit 

Këshillëdhënës për të Drejtat e Njeriut, 

 

Pas diskutimeve, vendosi si në vijim: 

 

 

 

I. PROCEDURA PRANË PANELIT  

 

1. Ankesa i është paraqitur Panelit më 18 maj 2009 dhe është regjistruar në të njëjtën ditë.  

 

 

II.  FAKTET 

 

2. Ankuesi është banor i Kosovës i cili aktualisht jeton si person i zhvendosur në Serbi. Ai 

ishte pronar i një shtëpie dhe i pasurisë së luajtshme që ndodhej në Prizren. Ankuesi 

jetoi aty deri në dhjetor të vitit 1999, kur ai ishte larguar nga shtëpia e tij nga zyrtarë të 

UNMIK-ut. 

3. Më 3 dhjetor 1999, UNMIK-u i dha një leje të përkohshme një familjeje tjetër që ta 

shfrytëzojë shtëpinë e tij, në baza humanitare. Në atë leje, që fillimisht vlente deri më 



  

11 maj 2000, thuhej se në asnjë mënyrë nuk do të ndikonte në titullarin ligjor të 

shtëpisë ashtu siç do të vendosej nga organet kompetente të krijuara nga Përfaqësuesi 

Special i Sekretarit të Përgjithshëm. Më vonë, ankuesi mësoi se shtëpia e tij dhe pasuria 

e luajtshme ishin dëmtuar tërësisht para përfundimit të vazhdimit të parë (edhe me 

gjashtë muaj të tjerë) të vlefshmërisë së lejes.  

 

4. Ankuesi paraqiti një ankesë në Drejtorinë për Çështje Banesore-Pronësore, për urdhër 

të riposedimit. Më 27 gusht 2004, Komisioni për Ankesa Banesore-Pronësore theksoi 

se nga dita e shkatërrimit të pasurisë, ankuesi i ka plotësuar kushtet të merr 

roposedimin e pronës. 

 

 

III.  ANKESA  

 

5. Ankesa në thelb pohon se me dëmin e shkaktuar shtëpisë së tij dhe pasurisë së 

luajtshme, është shkelur e drejta e tij në pronë (neni 1 i Protokollit nr. 1 të KEDNJ). 

 

 

IV. LIGJI 

 

6. Para se të shqyrtohet rasti për bazueshmërinë e tij, Paneli duhet të vendosë nëse do ta 

pranojë rastin, duke marrë parasysh kriteret për pranim të përcaktuara në nenet 1, 2 dhe 

3 të Rregullores së UNMIK-ut nr. 2006/12 për themelimin e Panelit Këshillëdhënës për 

të Drejtat e Njeriut. 

 

7. Ankuesi ankohet për shkelje të së drejtës së tij në pronë (neni 1 i Protokollit nr. 1). Ai 

ankohet për faktin se pasuria e tij ishte dëmtuar pasi ai u largua nga Kosova në vitin 

1999, diku kah fundi i vitit 1999 dhe fillimi i majit 2000. 

 

8. Paneli përkujton se, sipas nenit 2 të Rregullores së UNMIK-ut nr. 2006/12, ai ka 

juridiksion vetëm për “ankesat që kanë të bëjnë me shkeljet e pohuara të të drejtave të 

njeriut të cilat kishin ndodhur jo më herët se 23 prill 2005 apo që dalin nga faktet që 

kishin ndodhur para kësaj date kur këto fakte paraqesin shkelje të vazhdueshme të të 

drejtave të njeriut”.  

 

9. Pasuria e ankuesit ishte dëmtuar diku në vitin 2000. Dëmtimi i pasurisë është akt i 

çastit, që nuk paraqet shkelje të vazhdueshme (shih HRAP, Lajović, nr. 09/08, vendim i 

16 korrikut 2008, § 7). Pason se ankesa është jashtë juridiksionit kohor të Panelit 

(ratione temporis). 

 

 

PËR KËTO ARSYE, 

 

Paneli unanimisht, 

 

 

 - SHPALL ANKESËN TË PAPRANUESHME. 

 
 

Rajesh TALWAR                          Marek NOWICKI 

Zyrtar ekzekutiv       Kryetar  


